
собностень емавтомань случайстэ материальной обеспечения лангс.

Те правась обеспечивается государственной счетс робочейтнень ды служащейтнень социальной страхованиянть келейстэ кастомасо, трудицятненень медицинской лезксэнь питневтеме максомасо, трудицятнень пользованияс курортонь келей сетенть максомасо.

121 СТАТЬЯ. СССР-нь граждантнэнь ули праваст образования лангс.

Те правась обеспечивается всеобщей обязательной начальной образованиясо, бесплатной образованиясо, высшей образованиянтькак ловозь, высшей школасо тонавтницянь сех покш пельксэнтень государственной стипендиянь системасонть, школатнесэ родной кельсэ тонавтнемасонть, заводтнэсэ, совхозтнэсэ, машинно-тракторной станциятнесэ ды колхозтнэсэ трудицятнень производственной, технической ды агрономической тонавтоманть пандомавтомо организовамосонть.

122 СТАТЬЯ. Авантень СССР-сэ максовить цёранть марто вейкеть прават хозяйственной, государственной, культурной ды общественно-политической эрямонь весе областьнесэ.

Аватнень неть праваст топавтомань возможностесь обеспечивается авантень церанть марто вейкетьстэ труд, трудонь кис пандома, оймсема, социальной страхования ды образования лангс правань максомасонть, аванть ды эйкакшонть интересэст государстванть ендо ванстомасонть, пешксесэ авантень содержаниянь ванстозь отпусконь максомасонть, шачтамо кудонь, эйкакшонь яслянь ды садонь келей сетьсэнть.


123 СТАТЬЯ. СССР-нь граждантнэнь, сынст национальностест ды расаст лангс апак вано, хозяйственной, государственной, культурной ды

